
КОМИ РЕСПУБЛИКАСА ВЕСЬКӦДЛАН КОТЫРЛӦН

Ш У Ӧ М
«Коми Республикаса йӧзӧс уджӧн могмӧдӧмӧн веськӧдланін йылысь» Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса йӧзӧс уджӧн могмӧдӧмӧн веськӧдланін йылысь» Коми Республикаса Веськӧдлан котырлӧн 2012 во косму тӧлысь 5 лунся 128 №-а шуӧмӧ татшӧм вежсьӧмъяс:
Коми Республикаса йӧзӧс уджӧн могмӧдӧмӧн веськӧдланін йылысь положениеын (содтӧд):

1) 2 пункт гижны тадзи:

«2. Веськӧдланін аслас уджын мыджсьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерациялӧн мукӧд нормативнӧй инӧда акт вылӧ, Коми Республикаса Оланподув, Коми Республикаса оланпасъяс, Коми Республикаса мукӧд нормативнӧй инӧда акт вылӧ, а сідзжӧ тайӧ Положение вылӧ.»;

2) 9 пунктын:

а) 6 пунктув гижны тадзи:

«6) котыртӧ нывбабаяслы, кодъяс отпускынӧсь куим арӧсӧдз кагаӧс быдтӧм серти, уджсикасӧ велӧдӧм да содтӧд уджсикасӧ тӧдӧмлунъяс сетӧм;»;

б) 14 пунктув гижны тадзи:

«14) Коми Республикалысь канму коланлунъяс могмӧдӧм вылӧ збыльмӧдӧ  вузӧс, уджъяс, услугаяс ньӧбӧм кузя канму заказчиклысь удж;»;

в) 23 пунктув гижны тадзи:

«23) тӧдмалӧ суйӧрсайса уджалысьясӧс кыскӧмын коланлун, донъялӧ суйӧрсайса уджалан вынӧн вӧдитчӧмлысь окталунсӧ, суйӧрсайса уджалысьяслысь Коми Республикалӧн социально-экономическӧй сӧвмӧмӧ пуктӧм пайсӧ;»;

г) содтыны татшӧм сюрӧса 231 пунктув:  

«231) сетӧ Россия Федерацияса удж да йӧзӧс социальнӧя доръян министерствоӧ урчитӧм формаяс серти суйӧрсайса уджалысьясӧс кыскӧмын коланлун, сы лыдын суйӧрсайса уджалысьясӧс кыскӧмын коланлунсӧ ыдждӧдӧмын (ичӧтмӧдӧмын), а сідзжӧ суйӧрсайса уджалысьясӧс кыскӧмын Коми Республикалысь коланлун подулалӧм;»;

3) 12 пунктын «кодӧс индӧ чинӧ да мездӧ чинысь Коми Республикаса Юралысь» кывъяс вежны «кодӧс индӧ чинӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти да вештӧ чинысь Коми Республикаса Юралысь» кывъясӧн;

4) 14 пунктса нёльӧд абзацын «Коми Республикаса Юралысь» кывъяс бӧрын содтыны «Коми Республикалӧн Веськӧдлан котырса Веськӧдлысьлӧн вӧзйӧм серти» кывъяс.
2. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                                    В. Тукмаков

Сыктывкар

2014 вося ӧшым тӧлысь 10 лун

